
				ഈ താളിൽ തെറ്റുതിരുത്തൽ വായന നടന്നിരിക്കുന്നു
നാലാം അദ്ധ്യായം.
മൂന്ന സഹോദരിമാർ തമ്മിലു
ണ്ടായ സംഭാഷണം

"പുത്തൻ മാളികക്കൽ" എന്ന ഭവനത്തിന്റെ ഉടമ
സ്ഥനും ഇപ്പോഴത്തെ കാരണവനുമായ ഗോപാലമേന
വൻ ഒരുഗിവസം എന്തൊ സംഗതിവശാൽ അവിടെയി
ല്ലാതിരുന്നസമയം അദ്ദേഹത്തിന്റെ സഹോദരിമാരായ
മൂന്നസ്ത്രീകൾ ഏകദേശം മദ്ധ്യാഹ്നത്തിന്നശേഷം ഊണ
കഴിഞ്ഞ പടിഞ്ഞാറെഭാഗമുള്ള തളത്തിൽ ഇരിക്കയായി
രുന്നു. അവരിൽ ജേഷ്ഠത്തിയായ ലക്ഷ്മിഅല്ല ചാരുപടി
യിന്മേർ ഒരുകോസടി വിരിച്ചുവെച്ചിട്ടുള്ളതിൽ തെക്കോട്ട
 ലയുംവെച്ച കിഴക്കോട്ടതിരിഞ്ഞു കിടക്കുകയും നാണിഅ
മ്മ വടക്കെ ചുമരിന്നരികെ ഇട്ട ഒരു കോച്ചകട്ടിലിന്മേൽ
 തെക്കോട്ട തിരിഞ്ഞിരിക്കുകയും പാറുക്കുട്ടിഅമ്മ ചാരുപടി
യുടെ കിഴക്ക, കോച്ചകട്ടിലിന്റെ തെക്ക, ഒരു പുല്ലുപായ
 വിരിച്ച പടിഞ്ഞാറോട്ട നോക്കിക്കൊണ്ട നിലത്തിരിക്കുക
യുംചെയ്കയായിരുന്നു. ലക്ഷ്മിഅമ്മക്ക ഏകദേശം മുപ്പ
ത്തരണ്ടും നാണിഅമ്മക്ക ഇരുപത്തഞ്ചും പാറുക്കുട്ടിഅമ്മ
ക്ക ഇരുപത്തരണ്ടു വയസ്സും പ്രായമുണ്ട. ലക്ഷ്മിഅമ്മ
 മൂന്ന പ്രസവിച്ചു. ഇപ്പോൾ രണ്ട സംവത്സരമായിട്ട
 പ്രൌഢദശയിൽ പ്രവേശിച്ചിരിക്കുന്നു എങ്കിലും ദേഹ
കാന്തിക്കും മുഖപ്രസാദത്തിന്നും യാതൊരു ക്ഷീണവും
എനിയും ബാധിച്ചിട്ടില്ല. ദേഹം മിനുമിനുത്ത മാംസള
മായി ചമ്പകപ്പൂവിന്റെ വൎണ്ണത്തിലിരിക്കുന്നു. നീള
ത്തിന്നടുത്ത ശരീരപുഷ്ടിയും എല്ലാ അവയവങ്ങൾക്കും

